
RAPORT I NDËRMJETËM PËR KRIMIN ZGJEDHOR, 25 PRILL 2021 

I. Hyrje 

Në 25 Prill u mbajtën Zgjedhjet për Kuvendin e Shqipërisë. Shqipëria hyri në këto zgjedhje me një 
kuadër ligjor të ndryshuar. Partitë që garuan në këto zgjedhje ranë dakort në 5 Qershor 2020 që të 
adoptonin ndryshime në Kodin Zgjedhor. Kuvendi miratoi ndryshimet e dakortësuara në datë 5 
Tetor 2020 (ligji nr 118/2020). Kodi Zgjedhor u ndryshua në 24 nene të tij.  

Në 30 Korrik 2020, Kuvendi miratoi nismën e Partisë Socialiste për të ndryshuar Kushtetutën. 
Ndryshimet kushtetuese u miratuan me 106 vota pro nga 116 deputetë të pranishëm. Ato u bënë në 
kohë të shkurtër, pa konsultime domethënëse dhe pa konsensusin e opozitës jashtë-parlamentare1.  

Kodi Penal mbeti i pandryshuar në parashikimet që përmban në Kreu X për veprat penale që prekin 
zgjedhjet e lira dhe sistemin demokratik të zgjedhjeve. Ndryshimet e fundit që ka pasuar Kodi Penal 
datojnë në Maj 2017. Ato pasuan paktin Rama-Basha të 17 Majit dhe ashpërsuan ndjeshëm 
ndëshkimet për korrupsionin zgjedhor.   

Kreu X i Kodit Penal është i përbërë nga 15 nene. Të gjitha figurat e veprave penale që prekin 
integritetin e zgjedhjeve parashikojnë dënime me burg. Ndëshkimi minimal është 6 muaj (nenet 
236/a, 327/a, etj) kurse ndëshkimi maksimal është 7 vjet heqje lirie (nenet 326, 330, 330/a) 

Manipulimi i proceseve zgjedhore ka qenë dhe mbetet një shqetësim i madh në Shqipëri. Në 
zgjedhjet pararendëse të vitit 2017, krimet zgjedhore mbetën të pahetuara efektivisht dhe të 
pandëshkuara. Në Qershor të vitit 2020, Parlamenti Europian adoptoi 15 kushte për Shqipërinë, në 
këmbim të hapjes së bisedimeve zyrtare për anëtarësim. Mes këtyre kushteve ishte edhe ndëshkimi i 
krimit zgjedhor. Sipas amendamentit nr 422, nisja dhe përfundimi i gjyqeve penale ndaj atyre që 
janë përfshirë në shitblerje vote, është kusht për nisjen e bisedimeve me Shqipërinë.    

Për t’ju përgjigjur sfidave të reja, INFOCIP aktivizoi programin e monitorimit të krimeve zgjedhore 
në Zgjedhjet e 25 Prillit 2015. Ky program mbështetet nga Instituti Demokratik Amerikan, NDI, 
nën titullin "Për promovimin e integritetit të zgjedhjeve në Shqipëri". Pikëpamjet e shprehura në 
këtë raport paraprak nga INFOÇIP nuk reflektojnë medoemos ato të NDI. 

                                                           
1 Si pasojë e ndryshimeve kushtetuese, votuesi mundi të ushtrojë të drejtën e zgjedhjes preferenciale në një pjesë të listës emërore të paraqitur 
nga partitë. Vetë subjektet zgjedhore, ruajtën të drejtën për të përcaktuar renditjen fituese në 1/3 e listës emërore të kandidatëve. Ndryshimet e 
reja kushtetuese prekën formulën e koalicioneve , duke lejuar vetëm koalicione parazgjedhore, me një listë unike emrash, nën një sigël zgjedhore. 
2 Depozituar në emër të PPE nga Kinga Gál 



II. Prezantimi i gjetjeve / Përmbledhje ekzekutive 

Objekt i këtij monitorimi tematik është vlerësimi i incidencës zgjedhore dhe më pas i eficiencës së hetimit të rasteve të 
referuara në Prokurori. Eficienca e hetimit të krimeve të dyshuara zgjedhore, transparenca mbi ecurinë e procedimeve 
penale dhe ndëshkimi i fajtorëve i japin kredibilitet procesit zgjedhor. Në këtë kuptim, SPAK dhe 21 prokuroritë e 
rretheve luajnë një rol të rëndësishëm për të mbrojtur integritetin e Zgjedhjeve të 25 Prillit 2021. Ky program i pavarur 
monitorimi, të dhënat që ai mbledh dhe analizon ofrojnë një mundësi për publikun, median dhe aktorët institucionalë të 
vlerësojnë gadishmërinë dhe vullnetin e Shqipërisë për të ecur drejt përmbushjes së kushteve për intergimin në BE. 

 

INFOÇIP ka vëzhguar incidentet zgjedhore në zgjedhjet e 25 Prillit 2021 dhe kallzimet penale të 
depozituara në Prokurori në kohë fushate. Për herë të parë, objekt monitorimi janë rastet e kallzuara 
apo kërkesat për hetim në SPAK.  

Koha të cilën mbulon ky raport paraprak përmbledh periudhën 1 deri 25 Prill 2021. Rakordimi i 
fundit i shifrave është bërë në datë 30 Prill 2021. Marzhi i gabimit ne raportim është 3%.  

Burimet zyrtare që përdor ky monitorim për mbledhjen e informacionit janë subjektet zgjedhore, 
Policia e Shtetit, prokuroritë e rretheve, SPAK, si dhe institucionet e tjera shtetërore. Të dhënat janë 
dokumentuar dhe janë të pasqyruar në faqen dedikuar këtij monitorimi www.krimizgjedhor.com.  

Gjetjet e raportit paraprak organizohen mbi dy premisa:  

1. Raste të raportuara nga subjekti inicues (sender) i nje denoncimi apo kallzimi.  Këto mund 
të jenë subjekte zgjedhore (pati politike), policia apo edhe qytetarë të thjeshtë të cilët kanë 
marrë dijeni mbi rrethanat e një vepre të dyshuar penale dhe i janë drejtuar prokurorisë për 
të sinjalizuar rastin për hetim të specializuar nga organi ligjzbatues. 

2. Raste/kallzime të raportuara zyrtarisht nga institucioni pritës (receiver) që në rastin konkret 
janë prokuroritë e rretheve dhe/ose SPAK; 

Numri i kallzimeve të raportuara nga subjektet denoncuese është në çdo rast më i madh krahasuar 
me numrin e rasteve të raportuara zyrtarisht nga organi i prokurorisë, për shkak të periudhës dritare 
(18 ditë) të vlerësimit të rastit për efekt të regjistrimit apo jo si procedim penal.     

Sipas vëzhgimit të ndërmarrë nga INFOCIP, deri në datën 28 Prill 2021 (rakordimi i fundit) 
rezultojnë të inicuara në formë kallzimi, kërkese për hetim apo referim nga Policia e Shtetit 190 
raste të cilat, në shumicë dërmuese, bien në parashikimet e Kreut X të Kodit Penal. Kjo është një 
shifër dinamike e cila ka tendencë rritjeje. Numrin më të lartë të kallzimeve e ka paraqitur deri tani 
subjekti Partia Demokratike. Vetëm prej saj, në total janë 50 kallzime të depozituara në SPAK dhe 
73 të tjera të denoncuara apo kallzuara në prokuroritë e rretheve. 

Kallzimi me numrin më të madh të pesonave për të cilat PD kërkon nisjen e hetimeve për krime të 
dyshuara zgjedhore është depozituar në SPAK. Kallzues direkt është Sekretari i Përgjithshëm i PD, 
Gazment Bardhi. Gjithsej janë 48 persona për të cilët është kërkuar nisja e hetimit. Nga 

http://www.krimizgjedhor.com/


informacionet që disponon INFOCIP, SPAK e ka dërguar kallzimin në fjalë, depozituar nga PD në 
dt. 7 Prill 2021, për kompetencë në Prokurorinë e Elbasanit. 

Një tjetër kallzim me një numër të madh pesonash për të cilët kërkohet hapja e hetimeve nga SPAK 
është ai i depozituar nga PD, dega Durrës në datë 14 Prill 2021. Në total janë 44 persona për të cilët 
kërkohet hapja e hetimeve si të përfshirë në vepra penale të dyshuara që parashikohen nga Kreu X i 
Kodit Penal.    

Nga informacionet e përpunuara deri tani, rezulton se në SPAK janë depozituar kallzime apo 
kërkesa për hetim të cilat implikojnë një numër prej 340 personash. Brenda këtij totali, konstatohet 
se emri i një personi referohet më shumë se sa njëherë, madje në disa raste edhe mbi 8 herë.  

Prokuroria e Rrethit Lushnje rezulton të ketë numrin më të madh të kallzimeve penale dhe 
kërkesave për hetim ndaj personave të përfshirë në krime të dyshuara zgjedhore, krahasuar me të 
gjitha prokuroritë e tjera në vend.  Sipas burimeve të INFOÇIP janë regjistruar gjithsej 17 kallzime. 
Të gjitha i referohen nenit 328 K.P. Nga këto 10 kallëzime janë dërguar në SPAK  për shkak të 
subjektit të posaçëm dhe 7 kallëzime janë në fazë verifikimi në prokurorinë e rrethit Lushnje! Nga 
vlerësimet e ndërmarra nga stafet e INFOCIP, numri më i madh i kallzimeve referon incidente që 
janë konsumuar në territorin administrativ të Bashkisë Divjakë.  
 
Prokuroria e dytë me numrin më të madh të kallzimeve është ajo e Fierit. Janë regjistruar 12 
kallëzime. Për 5 kallëzime është vendosur mosfillimi i procedimit penal, ndërsa 7 kallëzimet e tjera 
janë; 1 në fazë verifikimi dhe 6 janë në fazën e hetimit paraprak!  
 
 

III. Kallzime në SPAK- Struktura e Posaçme Anti-Korrupsion 

Në SPAK rezulton të jetë referuar numri më i madh i kallzimeve penale për vepra që cënojnë 
zgjedhjet e lira dhe sistemin demokratik të zgjedhjeve. Numri i kërkesave për hapje të hetimeve për 
vepra penale të dyshuara në SPAK ka qenë 91 deri në datë 23 Prill 2021. Shifra ka ardhur në rritje 
dhe mund të këtë arritur mbi 100.. 

SPAK ka regjistruar 33 procedime penale deri në datë 27 Prill 2021.      

• 27 procedime penale për veprën penale “Korrupsioni aktiv në zgjedhje”, parashikuar nga 
neni 328 Kodi Penal. 

• 2 procedime penale për veprat penale “Korrupsioni aktiv në zgjedhje” dhe “Korrupsioni 
pasiv në zgjedhje”, parashikuar nga nenet 328 dhe 328/b Kodi Penal. 

• 2 procedime penale për veprën penale “Përdorimi i funksionit publik për veprimtari 
politike ose zgjedhore”, parashikuar nga neni 328/a Kodi Penal. (E lidhur me subjekte në 
kompetencë të Prokurorisë së Posaçme) 



• 1 procedim penal për veprat penale “Shpërdorim detyre” dhe “Korrupsioni aktiv në 
zgjedhje”, parashikuar nga nenet 248 dhe 328 Kodi Penal. 

• 1 procedim penal për veprat penale “Korrupsioni aktiv në zgjedhje” dhe “Përhapja e 
sekreteve vetjake”, parashikuar nga nenet 328 dhe 122 Kodi Penal. 

Procedimi i fundit penal është regjistruar pas një kërkese të përsëritur të Presidentit të Republikës 
për të hetuar mbi rrjedhjen e të dhënave pesonale të mbi 900 mijë qytetarëve për përdorim elektoral 
nga subjektet zgjedhore në fushatë elektorale. 

Presidenti i Republikës ka depozituar 18 “kërkesa për hetim” në SPAK mbi incidente të raportuara 
tek vetë ai përmes një instrumenti fakt-mbledhës online. Ky instrument online denoncimesh u 
aktivizua nga Presidenti në fillim të fushatës elektorale. Pozita procedurale në këtë rast nuk është 
ajo e kallzuesit të drejtpërdrejtë por e sinjalizuesit që merr dijeni për elementë të veprës penale të 
dyshuar. 

Në ndryshim nga Presidenti i 
Republikës, subjekti zgjedhor 
Partia Demokratike ka 
depozituar në SPAK kallzime 
penale. Në shumicë prej tyre, 
kallzues është sekretari i 
përgjithshëm i kësaj partie, Z. 
Gazmend Bardhi.  Numri i tyre 
deri në datë 23 Prill 2021 ka 
qenë 50. Subjekti zgjedhor LSI 
ka paraqitur 3 kërkesa për hapje 
procedimi penal, pasuar nga PS 
dhe FRD me nga 1 kërkesë 
secila. 

Policia Gjyqësore ka 10 referime mbi vepra penale të dyshuara që bien në kompetencën lëndore të 
SPAK. Ndërkohë, janë 4 kallzime të regjistruara nga shtetas të thjeshtë.  

SPAK ka administruar deri tani më shumë kërkesa për hapje hetimesh se sa të 21 prokuroritë e 
rretheve të marra së bashku. Raporti  kallzime te adresuara vs. regjistrim kallzimi ka qene 3 me 1 
deri ne date 23 Prill 2021.  

SPAK ka 13 prokurore prej te cileve 5 prej tyre do të kenë fokus të posaçëm hetimin e procedimeve 
penale që do te regjistrohen në tematiken e krimit zgjedhor. Afati procedural ne dispozicion te 
SPAK për realizimin/mbylljen e hetimeve për vepra penale te dyshuara është dyfish me i larte se ai i 
prokurorive te zakonshme.   

 



IV. Kallzime në Prokuroritë e Rretheve / Evidenca 

Nga të dhënat e mbledhura në rrugë zyrtare dhe operative përmes vëzhguesve të kualifikuar të 
INFOÇIP, rezulton se në prokuroritë e rretheve raportohen të depozituar 82 kallzime penale për 
vepra të dyshuara që bien në parashikimet e Kreut X të KP, të ndryshuar. Për shumicën pritet të 
bëhet vlerësimi paraprak dhe mandej fillimi (ose mos-fillimi) i procedimit penal.  

Për shkak të kompetencave të reja që ka marrë SPAK në fushën e hetimit të korrupsionit zgjedhor, 
një pjesë e kallzimeve të depozitara në prokuroritë e rretheve i janë dërguar për kompetence SPAK. 
Po ashtu, një pjesë e kallzimeve të depozituara direkt në SPAK, i janë dërguar për kompetencë 
prokurorive të rretheve.   

Më poshtë paraqitet situata faktike e kallzimeve të depozituara në 21 prokuroritë e rretheve:   
 
1-Prokuroria e Tiranës  
Janë regjistruar 7 kallëzime penale, nga këto 6 raste janë referuar nga subjekte politike dhe 1 rast 
nga një qytetar! Vepra penale së cilës i përkasin të shtatë rastet është: Përdorimi i funksioneve 
publike për veprimet politike në zgjedhje!  Po ashtu me datë 25 Prill është regjistruar kallëzim për 
fotografim vote, rast i arrestuar në kushtet e flagrancës!  
 
2-Prokuroria e Fierit 
Janë regjistruar 12 kallëzime. Për 5 kallëzime është vendosur mosfillimi i procedimit penal, ndërsa 
7 kallëzimet e tjera janë; 1 në fazë verifikimi dhe 6 janë në fazën e hetimit paraprak!  
 
3-Prokuroria e Vlorës 
Janë regjistruar 3 kallëzime. Ndër to: 1 kallëzim i bërë nga një subjekt politik, 1 nga dy avokatë dhe 
1 kallëzim për fotrografim vote!   
 
4-Prokuroria e Elbasanit.....ne proces vijon  
Janë regjistruar 2 kallëzime! Kallëzimi i parë ka të bëjë me një subjekt politik. Nenet që i referohet 
ky kallëzim janë 325/ 328/ 331/ 332/! Rasti i dytë është referuar më datë 22.04.2021 nga shërbimet 
e Policisë Gjyqësore të Drejtorisë Vendore të Policisë, Elbasan në kuadër të hetimit në lidhje me 
procedimin penal nr. 477 të vitit 2021 
 
5-Prokuroria e Korçës  
Janë regjistruar 2 kallëzime. Një kallëzim është bërë nga një subjekt politik dhe u transferua në 
SPAK! Ky kallëzim lidhet me nenin 328/a të K.P!  Kallëzimi i dytë edhe në proces verifikimi.  
 
6-Prokuroria e Shkodrës 
Janë regjistruar 2 kallëzime! Njëri kallëzimin për nenin 328/b i KP, i cili është dërguar për 
kompetencë në SPAK!  Kallëzimi i  dytë për nenin 327 të KP 
 
7-Prokuroria e Gjirokastrës  
Janë regjistruar 9 kallëzime, prej tyre 8 kallëzime kanë ardhur nga subjekte politike dhe 1 nga një 
shtetas. Ndër rastet e kallëzuara nga subjektet, 7 kallëzime janë për ‘shpërdorim detyre’, neni 248, 
ndërsa rasti i kallëzuar nga shtetasi i referohet nenit 330 KP!   



Nga këto 9 kallëzime, 1 rast është në verifikim paraprak, 6 raste i kanë kaluar SPAK ndërsa 2 raste 
janë regjistruar mbi bazë kallëzimi në prokurori.    
 
8- Prokuroria e Lushnjës   
Janë regjistruar 17 kallëzime. Të gjitha i referohen nenit 328 K.P. Nga këto 10 kallëzime janë 
dërguar në SPAK  për shkak të subjektit të posaçëm dhe 7 kallëzime janë në fazë verifikimi në 
prokurorinë e rrethit Lushnjë!  
 
9-Prokuroria e Durrësit 
Janë regjistruar 11 raste lidhur me veprat penale në fushën e zgjedhjeve, prej të cilave 4 raste janë 
regjistruar si procedime penale dhe 7 raste të tjera janë kallëzime në proces verifikimi!  
 
10-Prokuroria Kukës!   
Është regjistruar 1 kallëzim! Incidenti është shënuar në bashkinë Has dhe referohet në nenin 328!  
 
11-Prokuroria Berat   
Janë regjistruar 2 kallëzime penale, të dyja të depozituara nga subjekte politike! Kallëzimi i parë 
bazohet në nenin 328 ndërsa rasti i dytë bazohet në nenin 329! 
 
12-Prokuroria e Dibrës 
Janë regjistruar 2 kallëzime penale! Kallëzimi i parë i referohet rastit të Maçellarës dhe bazohet në 
nenin 328 të KP. Ndërsa rasti i dytë është në proces verifkimi!  
 
13-Prokuroria e Kavajës 
Janë regjistruar 2 kallëzime penale. Rasti i parë ka të bëjë me kallëzim të ardhur nga një subjekt 
politik në të cilin është paditur kryetari i Bashkisë. Padia bazohet në nenin 248 të KP! Për të është 
vendosur mosfillim hetimi!  Rasti i dytë ka të bëjë me kallëzimin ndaj një kandidati për deputet dhe 
është regjistruar sipas nenit 328! 
 
14-Prokuroria Përmet   
Janë regjistruar 2 kallëzime penale! Kallëzimet janë depozituar nga një subjekt politik në të cilin 
janë paditur dy kryetarët e Bashkive, respektivisht Përmet dhe Këlcyrë! Padia bazohet në nenin 
328/a. Dy ditë më vonë këto kallëzime raportohet se kanë kaluar në SPAK!  
 
15-Prokuroria e Pukës 
Është regjistruar vetëm 1 rast! Policia e Shtetit ka referuar rastin e nje shtetasi te kapur ne flagrance 
i cili akuzohet për shkelje të nenin 328 të Kodit Penal! Personi qendron i arrestuar pasi ndaj tij eshte 
dhenë  masa e arrestit me burg!   
 
16-Prokuroria e Tropojës  
Janë referuar nga Policia 2 raste! Referimet janë të bazuara në nenin 331/a te Kodit Penal!  
 
17- Prokuroria Kurbin  
Është regjistruar vetëm 1 referim, bërë nga Policia bazuar në nenin 326 të Kodit Penal!  
 
18 -Prokuroria Sarandë  
Janë regjistruar 3 kallëzime! Ndër këto 2 janë kërkesa të Presidenti të Republikës të regjistruara; 
njëra neni 328 a/ që lidhet me përdorimin e zyrtarëve lokal për të shpërndarë certifikata pronësie. 



Kërkesa e dytë e Presidentit, e regjistruar edhe kjo si kallëzim, padit zyrtarë të SHISH për kanosje 
ndaj një kandidati për deputet. Kërkesa bazohet në nenin 329 të KP! 
Ndërsa rasti i tretë është kallëzim nga një qytetar cili pretendon që ka patur një konflikt pronësie me 
një shtetas tjetër. Ai ka mësuar se kadastra ia ka dhënë certifikatën e pronësisë kundërshtarit të vet. 
Çertifikata është dhënë ditën e shtunë, 24 Prill 2021 
 
19-Prokuroria Lezhe  
Nuk ka raste  
 
20-Prokuroria Mat  
Nuk ka raste 
 
21- Prokuroria Krujë  
Nuk ka raste 
 
 

 
 


